
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
VINSIBVS vo
সেকঃ শীকারিণা করেণ বিহিত: কামং বিরামে পুনর্যৎস্নেহাদনরাল নালনলিনীপত্ৰাতপত্ৰং ধূতম। (১) এ দিকে পুত্রীকৃত কৱী দেখিয়া সীতার গর্ভজ পুত্রদিগকে মনে পড়িল। কেবল
স্বামিদর্শনে বঞ্চিত নহেন,-পুত্ৰমুখ দর্শনেও বঞ্চিতা । সেই মাতৃমুখনিৰ্গত পুত্ৰমুখস্মৃতিবাক্য উদ্ধৃত করিতেছি।
মম পুত্তকাণং ইসিবিরলকোমলধঅলদসগুজলকবোলিং অণুবদ্ধমুদ্ধকাঅলিবিহসিদং ণিবন্ধকাকসিহণ্ডঅং অমলমুহপুণ্ডৰী অজুঅলং ণ পরিচুম্বিদং অজ্জউত্তেণ। (২)
সেই গোদাবরীশীকরশীতল পঞ্চবটী বনে, রাম বাসন্তীর আহবানে উপবেশন করিলেন । দূরে, গিরিগহবরগত গোদাবরীর বারিরাশির গদগদ নিনাদ শুনা যাইতেছে। সম্মুখে পরস্পর প্রতিঘাতসন্ধুল উত্তালতরঙ্গ সরিৎসঙ্গম দেখা যাইতেছে। দক্ষিণে শ্যামচ্ছবি অনন্ত কাননশ্রেণী চলিয়া গিয়াছে। চারি দিকে সীতার পূর্বসহবাসচিহ্ন সকল বিদ্যমান রহিয়াছে। তথায় একটি কদলীবনমধ্যবৰ্ত্তী শিলাতলে, পূর্বপ্রবাসকালে, রাম সীতার সঙ্গে শয়ন করিতেন ; সেইখানে বসিয়া সীতা হরিণশিশুগণকে তৃণ খাওয়াইতেন ; এখনও হরিণের সেই প্রেমে সেইখানে ফিরিয়া বেড়াইতেছে। বাসন্তী সেইখানে রামকে বসিতে বলিলেন। রাম সেখানে না বসিয়া, অন্যত্র উপবেশন করিলেন। সীতা, পূর্বে পঞ্চবটীবাসকালে একটি ময়ুরশিশু প্ৰতিপালন করিয়াছিলেন। একটি কদম্ববৃক্ষ সীতা স্বহস্তে রোপণ করিয়া, স্বয়ং বদ্ধিত করিয়াছিলেন। রাম দেখিলেন যে, সেই কদম্ববৃক্ষে দুই একটি নবকুসুমোদগম হইয়াছে। তদুপরি আরোহণ করিয়া সীতাপালিত সেই ময়ুরটি নৃত্যান্তে ময়ুরী সঙ্গে রব করিতেছিল। বাসন্তী রামকে সেই ময়ুরটি দেখাইলেন। দেখিয়া রামের মনে পড়িল, সীতা তাহাকে করতালি দিয়া নাচাইতেন, নাচাইবার সময়ে তালের সহিত সীতার চক্ষুও পল্লবমধ্যে ঘুরিত। এইরূপে বাসন্তী রামকে পূর্বস্মৃতিপীড়িত করিয়া,-সখীনির্বাসনজনিত
( ১ ) যে নবোদগত মৃণালপল্লবের ন্যায় কোমল দস্ত দ্বারা তোমার কর্ণদেশ হইতে ক্ষুদ্র ক্ষুদ্র লবলীপল্লব টানিয়া লইত, সেই তোমার পুত্ৰ মদমত্ত বারণগণকে জয় করিল, সুতরাং এখনই সে যুবাবয়সের কল্যাণভাজন হইয়াছে। • • সখি বা সন্তি, দেখ, বাছা কেমন নিজ কান্তার মনোরঞ্জননৈপুণ্যও শিখিয়াছে। খেলা করিতে করিতে মৃণালকাণ্ড উৎপাটিত করিয়া তাহার গ্রাসের অংশে সুগন্ধি পদ্মসুবাসিত জলের গণ্ডাষ মিশাইয়া দিতেছে ; এবং শুণ্ডের দ্বারা পৰ্য্যাপ্ত জলকণায় তাহাকে সিক্ত করিয়া, স্নেহে অবক্রদণ্ড নলিনীপত্রের আতপত্র ধরিতেছে।
(২) আমার সেই পুত্র দুটির অমলমুখপদ্মযুগল, যাহাতে কপোলদেশ ঈষদ্বিারল এবং কোমল ধবল দশনে উজ্জ্বল, যাহাতে মৃদুমধুর হাসির অব্যক্তধ্বনি অবিরল লাগিয়া রহিয়াছে, যাহাতে কাকপক্ষ নিবন্ধ আছে, তাহা আৰ্য্যপুত্র কর্তৃক পরিচুম্বিত হইল না !

		 এই পাতা শেষ সম্পাদিত হয়েছে ১৫:০৬টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

